Cá bhfuil sé sin? (A)
Tá ceithre shliocht anseo thíos, dhá cheann le bearnaí agus dhá cheann gan bhearnaí. Tá ceithre shliocht ag do pháirtnéir chomh maith. Léifidh do pháirtnéir 1 & 2 amach agus líonfaidh tusa na bearnaí. Ansin, léifidh tusa 1 & 2 amach chun a bheith cinnte de go bhfuil na freagraí cearta agat. Léifidh tú 3 & 4 amach do do pháirtnéir ansin agus líonfaidh seisean na bearnaí i sliocht 3 & 4. Léifidh do pháirtnéir 3 & 4 amach le cinntiú go bhfuil na freagraí cearta aige. 
1. Parkway

Tá an Parkway ________________ Réabóg, __________ d’Ollscoil Luimnigh agus ______________________ Mhóin an Lín.

2. Caisleán Rí Eoin

Tá Caisleán Rí Eoin ___________________ Chathair Dháibhín, _________________ hOileán an Rí agus ____________ Pháirc Thuamhumhain.

3. An tOspidéal Réigiúnda

Tá an t-ospidéal in aice leis an Ráithín gar don Crescent agus cúpla míle ó Chathair Luimnigh

4. Ollscoil Luimnigh

Tá an ollscoil in aice le Milford, cúpla míle ó Chathair Luimnigh, agus gar don Castletroy Hotel.
5. Cuir an dá cheist seo ar an duine in aice leat: 

Cá bhfuil tú i do chónaí?

Cá bhfuil sé sin?

Cá bhfuil sé sin? (B)

Tá ceithre shliocht anseo thíos, dhá cheann le bearnaí agus dhá cheann gan bhearnaí. Tá ceithre shliocht ag do pháirtnéir chomh maith. Léifidh do pháirtnéir 1 & 2 amach agus líonfaidh tusa na bearnaí. Ansin, léifidh tusa 1 & 2 amach chun a bheith cinnte go bhfuil na freagraí cearta agat. Léifidh tú 3 & 4 amach do do pháirtnéir ansin agus líonfaidh seisean na bearnaí i sliocht 3 & 4. Léifidh do pháirtnéir 3 & 4 amach le cinntiú go bhfuil na freagraí cearta aige. 
1. Parkway

Tá an Parkway in aice le Réabóg, gar d’Ollscoil Luimnigh agus cúpla míle ó Mhóin an Lín.

2. Caisleán Rí Eoin

Tá Caisleán Rí Eoin cúpla míle ó Chathair Dháibhín, in aice le hOileán an Rí agus gar do Pháirc Thuamhumhain.

3. An tOspidéal Réigiúnda

Tá an t-ospidéal ______________ an Ráithín __________ don Crescent agus ______________________Chathair Luimnigh.
4. Ollscoil Luimnigh

Tá an ollscoil ____________________ Milford, _________________ Chathair Luimnigh, agus ______________________ Castletroy Hotel.

5. Cuir an dá cheist seo ar an duine in aice leat: 

Cá bhfuil tú i do chónaí?

Cá bhfuil sé sin?

Treoracha don mhúinteoir

Cá bhfuil sé sin?






          Labhairt

Le múineadh

Ceist a chur ar dhuine cá bhfuil áit agus an cheist sin a fhreagairt.
Chun an foclóir seo a leanas a mhúineadh i gceart, beidh ort na gníomhaíochtaí a théann leis an gcomhad seo a chur in oiriúint don cheantar ina bhfuil na foghlaimeoirí ina gcónaí. Tá na gníomhaíochtaí atá deartha bunaithe ar Luimneach. Féach orthu agus cuir áiseanna, sainchomharthaí, bailte agus áiteanna an cheantair ina bhfuil cónaí ar na foghlaimeoirí in áit na gceann ar baineadh úsáid astu. 

Moltaí
1. Múin na nathanna seo a leanas do na foghlaimeoirí: 
Cá bhfuil sé sin? 
In aice le… 

Gar do…

Cúpla míle ó…

· Mínigh dóibh go gcuirtear séimhiú (más féidir) ar an ainmfhocal a thagann i ndiaidh do agus ó. Beifear ag teacht ar ais chuige seo níos moille. 
· Taispeáin an sleamhnán Cá bhfuil sé sin? ón taispeántas PowerPoint Gníomhaíochtaí Labhartha don rang. Ba chóir an ceantar ina múintear na ranganna a úsáid mar shampla. Ba cheart go mbeadh cur amach maith ag na foghlaimeoirí ar an gceantar sin. 
· Ansin, taispeáin an sleamhnán Cá bhfuil...? don rang. Sainchomharthaí tíre mór le rá sa cheantar atá ann. Inis don rang cá bhfuil an chéad sainchomhartha tíre ag baint úsáide as an bhfoclóir in aice le, gar do, cúpla míle ó. 
· Ansin, mar rang, déan cur síos ar cá bhfuil an dara ceann. 
· Ina dhiaidh sin, cuir i mbeirteanna iad. Iarr orthu cá bhfuil an dá cheann eile a rá. 
· Téigh timpeall an ranga agus éist leis an gcur síos a dhéanann siad ar shuíomh na sainchomharthaí tíre. Iarr ar ghrúpaí difriúla cur síos a dhéanamh ar cá bhfuil na sainchomharthaí tíre áirithe sin os comhair an ranga. 
· Ansin, iarr ar gach beirt sainchomhartha tíre eile ón gceantar a roghnú agus cur síos ar shuíomh an tsainchomhartha a ullmhú. Nuair a bheidh sé ullmhaithe acu, beidh orthu cur síos a dhéanamh ar cá bhfuil an sainchomhartha gan ainm an tsainchomhartha a rá. Beidh ar na daoine eile sa rang buille faoi thuairim a thabhairt ar cén sainchomhartha atá i gceist ón eolas a thugann gach grúpa.
· Cuir na foghlaimeoirí i ngrúpaí de bheirteanna. Tabhair cóip den bhileog Cá bhfuil sé sin? (A) do dhuine amháin agus cóip den bhileog Cá bhfuil sé sin? (B) don duine eile i ngach grúpa. Arís, níl anseo ach sampla. Beidh ort an ghníomhaíocht a athrú, bunaithe ar cheantar na bhfoghlaimeoirí. 
· Mínigh na treoracha dóibh. Tá ceithre shliocht ar an mbileog, dhá cheann le bearnaí agus dhá cheann gan bhearnaí. Léifidh Duine B 1 & 2 amach agus líonfaidh Duine A na bearnaí isteach ar a bhileog. Ansin, léifidh Duine A 1 & 2 amach chun bheith cinnte go bhfuil na freagraí cearta aige. Ansin, léifidh Duine A 3 & 4 amach dá pháirtnéir agus líonfaidh Duine B na bearnaí i sliocht 3 & 4. Léifidh Duine B 3 & 4 amach le cinntiú go bhfuil na freagraí cearta aige. 
· Ceartaigh an ghníomhaíocht seo leis an rang ar fad nuair a bheidh sé críochnaithe. Iarr ar fhoghlaimeoirí éagsúla sleachta a léamh amach duit. 
· Ansin, iarr orthu tabhairt faoi cheist 5 ar an mbileog chéanna. Beidh orthu dhá cheist a chur ar an duine in aice leo. Inis dóibh nach gá na freagraí a bhreacadh síos. Níl anseo ach cleachtadh cainte. 
· Nuair a bheidh an ghníomhaíocht déanta ag gach grúpa, cuir an dá cheist ar fhoghlaimeoir aonair. Nuair a bheidh freagra tugtha ag an bhfoghlaimeoir sin, iarr ar casadh timpeall agus an cheist a chur ar fhoghlaimeoir eile. Lean an nós seo go dtí go mbeidh an dá cheist curtha agus freagra tugtha ag gach foghlaimeoir. 
2. Oscail an taispeántas PowerPoint Faoin tuath agus Cois farraige sa taispeántas PowerPoint Gníomhaíochtaí Labhartha nó scríobh an foclóir seo a leanas ar an gclár nó ar thréshoilseán. 
· Mínigh agus déan cleachtadh ar na nathanna seo thíos: 

faoin tuath 
cois farraige 

· Ansin, oscail an chéad sleamhnán eile Cá bhfuil an teach? sa taispeántas céanna. Nocht na pictiúir ceann ar cheann agus cuir an cheist: Cá bhfuil an teach? Beidh tú ag súil leis na freagraí seo: faoin tuath agus cois farraige. 
· Cuir ceist ar an rang an bhfuil aon fhoghlaimeoir ina chónaí faoin tuath nó cois farraige. 
Moltar na gníomhaíochtaí seo a nascadh leis an mbileog Cad é do sheoladh baile? (Labhairt).

